
GOUVÈNÈ CUOMO ANONSE 42 OTORITE ELI, LIDÈ TRAVAY, GWOUP KOMINOTÈ 
AK ÓGANIZASYON DEFANS TOUPATOU NAN LWÈS NEW YORK AP RANTRE 

NAN KANPAY "STRONG FAMILIES, STRONG NEW YORK" EPI ANDOSE 
PWOPOZISYON KONJE FANMI PEYE GOUVÈNÈ A  

 
Pwopozisyon an ta asire 12 semèn travay pwoteje konje peye pou pran swen pou 
yon tibebe ki fenk fèt oswa yon pwòch paran ki malad grav – peryòd benefis ki pi 

long nan kalite sa nan peyi a 
 

Pwopozisyon an ta benefisye rezidan yo nan Lwès New York – espesyalman fi, 
minorite ak travayè ki gen revni fèb yo – ak ranfòse mendèv ak ekonomi an 

anjeneral 
 

Yo ankouraje Nouyòkè yo pou vizite www.ny.gov/paidfamilyleave pou patisipe epi 
aprann plis sou kanpay Strong Families, Strong New York 

 

 

Gouvènè Andrew M. Cuomo jodia te anonse ke 42 nan otorite eli enpòtan nan Lwès 
New York, lidè travay, òganizasyon ki baze sou kominote, gwoup defans te rantre nan 
kanpay “Strong Families, Strong New York” pou lite pou pasaj konje fanmi peye nan Eta 
New York. Moun ak gwoup sa yo ap andose pwopozisyon 12 semèn benefis peye pou 
pèmèt travayè yo pran swen pou yon nouvo tibebe oswa yon paran pwòch ki malad 
grav. Pwopozisyon Gouvènè a ta benefisye plizyè milyon Nouyòkè – espesyalman fi, 
minorite ak travayè ki gen revni fèb yo ki bezwen l piplis– anplis de biznis ak ekonomi 
an anjeneral, e li tap règleman ki pi solid nan peyi a.  
 

“Si ou gen yon manm fanmi ki malad oswa yon nouvo tibebe, ou ta dwe anmezi pou 
pran tan pou sipòte yo san ou pa riske sekirite ekonomik debaz fanmi w,” te deklare 
Gouvènè Cuomo. “Sa a se yon lit pou ekite pou fanmi kap travay yo nan New York. 
Nou pral pase lwa sou konje fanmi peye a ane sa paske nou kwè nan desans ak jistis 
ansanm avèk opòtinite pou tout moun – e lè nou fin fè l nan New York, nap pwouve ke li 
ka fèt nenpòt kote nan peyi sa.” 
 

Depite Brian Higgins te deklare: “Twòp fanmi ki gen yon nouvo bebe oswa kap fè fas 
avèk maladi alontèm dwe fè fas avèk sitiyasyon sa yo avèk revni limite oswa san revni. 
Plis pase 100 peyi nan mond lan te devlope solisyon pou adrese bezwen pou konje 
fanmi peye. Ameriken ak Nouyòkè yo merite menm bagay la.” 

Majistra Byron Brown te deklare: “Kòm nap kontinye bati yon vil opòtinite pou tout 
rezidan yo nan vil la, nou dwe travay pou asire ke mendèv Buffalo gen aksè a konje 
fanmi peye san yo pa riske pou pèdi travay yo paske yo rete lakay avèk fanmi yo. Sa a 
se yon pwoblèm ke anpil travayè nan kominote nou an ap fè fas e li 
dispwopòsyonèlman afekte travayè minorite ak sa ki gen revni fèb yo. Plan konje peye 
fanmi Gouvènè Cuomo a se yon etap enpòtan nan pwoteje avni tout travayè yo e mwen 
kontan paske m sipòte pwopozisyon l paske li pral vle di fanmi ki pi fò, yon mendèv ki pi 
solid, ak yon kominote ki pi solid nan Buffalo.” 
 

Majistra Niagara Falls Paul Dyster te deklare: “Moun yo pa ta dwe ap chwazi ant pou 
peye fakti yo oswa pran swen yon manm fanmi ki nan bezwen. Pwopozisyon konje 
fanmi peye Gouvènè a pèmèt jou konje fanmi peye moun kap bay swen yo reponn a 
bezwen fanmi yo pandan lap pwoteje travay yo. Yon dola sou chak chèk se yon pri ki 
piti pou kenbe fanmi yo fò.” 
 

Senatè Tim Kennedy te deklare: “Pandan twò lontan, manman yo pèdi premye souri 
tibebe yo, oswa yon pitit gason pèdi souf papa l, paske yo terifye pou yo pa pèdi yonsèl 
chèk pewòl. Grasa pwopozisyon konje fanmi peye, travayè yo nan tout endistri yo ap 
gen sipò - espesyalman sila yo kap touche salè fèb yo – e yap anmezi pou repoze 
fasilman konnen ke yo ka pran swen pou paran pwòch yo san yo pa riske sekirite 
ekonomik debaz yo. Mwen fyè pou m sipòte pwopozisyon Gouvènè a pou konje fanmi 
peye, paske lap fè yon diferans fondamantal pou fanmi kap travay yo nan Lwès New 
York." 
 

Manm Asanble Crystal Peoples-Stokes te deklare: “Konje peye se youn nan kesyon 
ki pi enpòtan ke mendèv nou an ap eksperimante jodia, espesyalman fi kap travay yo. 
Gason ak fi kap travay souvan dwe fè yon chwa ant karyè ak fanmi. “Gouvènè Cuomo 
te tande apèl pou aksyon e mwen fyè pou m kanpe avèk li nan lit pou chak Nouyòkè ki 
dwe pran swen pou yon tibebe ki fenk fèt oswa yon manm fanmi ki malad.” 
 

Lis konplè gwoup ki andose Gouvènè a jodia, gen ladan:  
1. Depite Brian Higgins 
2. Majistra Vil Buffalo Byron Brown 
3. Majistra Vil Niagara Falls Paul Dyster 
4. Majistra Vil Lackawanna Geoff Szymanski 
5. Majistra Vil Dunkirk Willie Rosas 
6. Majistra Vil Tonawanda Rick Davis  
7. Sipèvizè Vil Grand Island Nathan McMurray  
8. Majistra Vilaj Williamsville Brian Kulpa 
9. Majistra Vilaj Wilson Bernie Leiker 
10. Vilaj Fredonia Athanasia Landis  
11. Prezidan Konsèy Komen Buffalo Reveran. Darius Pridgen  
12. Manm Konsèy Komen Buffalo Christopher Scanlon 
13. Manm Konsèy Komen Buffalo Joel Feroletto 
14. Manm Konsèy Komen Buffalo Ulysses Wingo 
15. Manm Konsèy Komen Buffalo David Rivera 

16. Manm Konsèy Komen Buffalo Rasheed Wyatt 
17. Manm Konsèy Komen Buffalo Richard Fonatana 
18. Lejislatè Konte Erie Pete Savage 
19. Lejislatè Konte Erie Barbara Miller-Williams 
20. Lejislatè Konte Erie Pat Burke 
21. Lejislatè Konte Niagara Owen Steed 
22. Lidè Minorite Lejislati Konte Niagara Dennis Virtuoso  
23. Lejislatè Konte Niagara Jason Zona 
24. Manm Konsèy Vil Niagara Falls Charles Walker 
25. Prezidan Konsèy Vil Niagara Falls Andy Touma  
26. Konseye Vil Niagara Falls Kristen Grandinetti 
27. Konseye Vil Niagara Falls Ezra Scott, Jr. 
28. Partnership for Public Good 
29. Citizen Action Organization 
30. Cornell ILR 
31. WNY Women's Foundation 
32. Planned Parenthood of Central & Western New York 
33. UAW Rejyon 9  
34. USW Rejyon 4 
35. WNY Area Labor Federation 
36. SEIU Local 200 United 
37. International Brotherhood of Teamsters Joint Council 46 
38. AAUW, Buffalo Branch 
39. Coalition of Black Trade Unionists, Buffalo 
40. Communication Workers of America- District 1 
41. Western New York Peace Center 
42. The Birthing Center of Buffalo 

 
Lwa Federal aktyèl la fè pwovizyon sèlman pou jou konje fanmi ki pa peye, e sa kreye 
yon pwoblèm pou moun sila yo ki gen bezwen pou pran swen yon fanmi ki malad oswa 
yon tibebe ki fenk fèt e presyon pou retounen travay ak touche lajan. Anplis, konje 
federal fanmi ki pa peye ap kouvri sèlman apeprè 60 pousan nan tout travayè yo. 
Anplis, 88 pousan nan travayè Ameriken yo ki pa gen aksè a konje fanmi peye – enkli 
sila yo ki bezwen l piplis, tankou sila yo kap viv de yon chèk pewòl a yon lòt chèk pewòl. 
Yon repatisyon rejyonal sou travayè yo ki aktyèlman ap touche salè minimòm oswa $15 
pa èdtan anba: 

 

 Travayè yo kap 
touche salè 

minimòm aktyèl 
$9.00 pa èdtan 

Travayè yo kap 
touche mwens 
pase $15.00 

Lwès NY 61,040 187,187 

Pwogram douz semèn konje fanmi peye ke Gouvènè a pwopoze a ap pwogram ki pi 
solid nan peyi a, paske li bay defwa longè konje peye pase nan nenpòt lòt Eta, ansanm 
avèk yon kantite benefis elve. Spesyalman, apre yon peryòd ogmantasyon kout, travayè 
yo ap gen dwa a 67 pousan nan salè mwayèn pa semèn yo, avèk yon maksimòm 67 

pusan nan salè mwayèn pa semèn Eta, sa ki estime pou l depase $1,000 pa semèn 
nan 2021. Pwogram sa ap asire ke travayè yo anmezi pou pran tan pou familyarize 
avèk tibebe yo ki fenk fèt epi pran swen pou fanmi yo ki malad.  
 
Konje fanmi peye ap ede fanm, minorite, ak travayè ki gen renvi fè yo. Pou fanmi 
yo kap viv de yon chèk pewòl a yon lòt chèk pewòl, pran tan konje long ki pa peye 
souvan enposib. Nan tout eta, plis pase 39 pousan manman ki poukont yo avèk yon 
timoun ki anba laj 18 ane ap viv nan nivo povrete. Anplis, fi ak minorite yo chak si-
reprezante alafwa nan pousantaj pouvrete nasyonal ak eta.  
 
Li byen etabli ke konje fanmi peye kondwi a tibebe ki pi ansante. Yo te jwenn yon 
ekstansyon nan konje fanmi an te ogmante pwa tibebe, diminye nesans prematire, epi 
kondwi a yon diminisyon nan ka mòtalite tibebe. Sa a patikilyèman enpòtan pou redwi 
diferans rasyal ak etinik. Nan 2012, pousantaj mòtalite pou timoun pitit blan yo te 
sèlman 3.7 pou chak mil tibebe ki fèt – men li te 5.27 pou tibebe panyòl yo e 8.96 pou 
tibebe nwa yo.  
 
Pwogram Konje fanmi peye California te plis pase double itilizasyon anjeneral konje 
matènite – ogmante l ozanviwon de twa a sis oswa sèt semèn pou nouvo manman yo 
anjeneral. Pwogram lan nan fason enpòtan redwi diferans ki ka pran avantaj de konje 
fanmi, kondwi a yon ogmantasyon (nan pran konje) sou limit pou manman yo ki pa gen 
edikasyon kolèj, senk fwa pou manman selibatè yo, ak sèt fwa pou minorite rasyal yo.  
 
Konje fanmi peye ap ede redwi demann pou asistans piblik. Pèt revni pou Nouyòkè 
yo ki dwe pran swen pou yon manm fanmi ki malad oswa yon nouvo tibebe ka kondwi a 
difikilte finansye grav, sa ki ka mennen a ogmantasyon demann pou sipò eta, ki finanse 
pa kontribyab yo. Adopte konje fanmi ki finanse nan dediksyon pewòl anplwaye a se 
yon politik entelijan paske lap ede plis fanmi kap travay reponn a bezwen yo san yo pa 
bezwen asistans piblik. Aktyèlman, Medicaid ansanm avèk lòt fòm asistans piblik kouvri 
44 pousan nesans nan Konte Erie. 
 
Konje fanmi peye ede biznis. Bay konje fanmi peye egalman gen plizyè benefis pou 
patron yo. Rechèch ki soti nan Depatman Travay Etazini montre ke konje fanmi peye ap 
ede biznis yo kenbe travayè yo ak evite woulman– sa ki finalman ap ede redwi 
rekritman ak depans fòmasyon. Gen aksè a konje fanmi peye ka ede ranfòse 
pwodiktivite, angajman, ak lwayote pami anplwaye yon biznis.  
 
Konje fanmi peye ranfòse ekonomi an. Ogmante aksè a konje fanmi peye ap lakoz 
nan yon ekonomi ki pi solid ak mendèv. Lè paran kap travay oswa moun kap pran swen 
ap anmezi pou rete nan travay pandanke yap okipe timoun oswa paran yo ki malad, yo 
egalman gen plis chans pou kontinye pwogrese nan karyè yo epi ogmante salè yo 
pandan letan. Sa a bay pi gwo sipò pou fanmi yo, pi gwo aktivite ekonomi nan kominote 
yo, ak yon mendèv anjeneral ki pi dinamik. Anplis, konje fanmi peye ap ede adrese eka 
nan opòtinite ke moun minorite yo, ki gen revni fèb yo ansanm avèk travayè ki mwen 
edike yo.  
Konje fanmi peye gen sipò piblik toupatou. Nan yon resan sondaj ki te fèt pa Enstiti 

Roosevelt, vas majorite– 83 pousan – nan repondan yo te sipòte konje fanmi peye. Sipò 
sa te travèse liy pati yo, avèk 96 pousan Demokrat, 85 pousan Endepandan ak 67 
pousan Repibliken ki te sipòte sipò. Anplis, nan yon sondaj biznis apre politik konje 
peye familyal California te anvigè pou senkan, 91 pousan anplwayè te rapòte efè politik 
te swa aparan oswa pozitif. 
 
“Konje fanmi peye anreta nan Eta New York,” te deklare Majistra Lackawanna Geoff 
Szymanski. “Fanmi konte e relasyon avèk yon nouvo tibebe oswa pran swen pou yon 
manm fanmi ki malad grav pa ta dwe koute anplwaye yo ekonomi oswa travay yo. 
Gouvènè Cuomo konnen e mwen konnen ke fanmi New York yo merite plis – an nou 
pase yon pwogram konplè konje fanmi peye.” 
 
“Li lè pou nou kanpe epi pwoteje sekirite travay Nouyòkè yo ak revni pandan nouvo 
evènman lavi ak sa ke yo pat prevwa,” te deklare Majistra Vil Tonawanda Rick Davis. 
“Mwen aplodi Gouvènè Cuomo paske li defann mezi enpòtan sa epi ankouraje ofisyèl 
eli eta pou pase konje fanmi peye pandan sesyon lejislativ sa.” 
 
“Chak nan nou gen moman lè fanmi nou bezwen plis swen,” te deklare Majistra 
Dunkirk Wilfred Rosas. “Keseswa li lè pou yon nouvo tibebe, yon paran ki malad oswa 
yon granparan, nou gen responsabilite pou nou kanpe eji jere toulède responsabilite yo 
nan travay ak nan kay la. Lè nou bay konje fanmi peye plis moun ka chwazi pou yo 
pase tan avèk yon manm fanmi ki malad grav oswa yon tibebe ki fenk fèt, sa ki finalman 
gen yon enpak pozitif sou tout kominote a.” 
 
“Mank jou konje fanmi peye nan Eta New York fòse twòp Nouyòkè jao travay di pou fè 
chwa enposib ant travay ak fanmi,” te deklare Richard Lipsitz, Prezidan WNY Area 
Labor Federation, AFL-CIO. “Ogmante aksè a konje fanmi peye se yon faktè enpòtan 
nan devlopman mendèv ak yon etap nesesè nan asire sekirite ekonomik pou fanmi yo 
toupatou nan rejyon an. Mwen fyè dèske mwen rejwenn Gouvènè a nan lit sa e mwen 
gen konfyans ke lè nou mete moun yo anvan, nou ka kreye kominote ki pi fò nan pati 
Lwès New York.” 
 
“Chak jou toupatou nan Lwès New York, fi kap travay yo oblije mete karyè yo annatant 
oswa mete ekonomi yo an risk pou sipòte fanmi yo,” te deklare Sheri Scavone, 
Direktè Egzekitif WNY Women’s Foundation. “Gen obligasyon pou retounen travay 
twò vit, fi yo pa anmezi pou etabli atachman bonè enpòtan avèk tibebe yo sa kap afekte 
devlopman emosyonèl, edikasyonèl ak fizik timoun lan nan lavni. Espesyalman pou fi yo 
kap travay nan salè minimòm oswa kap sipòte timoun yo poukont yo, mank jou konje 
fanmi peye kapab yon fado enkwayab ki mete andanje avni yo epi fòse fanmi yo nan 
povrete. Li lè pou nou chanje sa. Li lè pou New York dirije peyi a sou konje fanmi peye, 
e nou fyè pou nou sipòte Gouvènè Cuomo nan efò sa a.” 

“Manke aksè a konje fanmi peye se yon kesyon enpòtan pou nouvo fanmi yo nan peyi 
epi aji tankou yon obstak nan chwa repwodiktif konplè,” te deklare Katharine 
Morrison, MD, FACOG, Direktè Medikal, Womenservices & the Birthing Center of 
Buffalo. “Eta New York bezwen pou dirije nan ranfòse yon anviwonman kote paran yo 
abilite nan travay e yo jwenn sipò nan angajman yo pou alafwa fanmi ak travay yo. Nou 
fyè pou nou kanpe avèk Gouvènè Cuomo nan fè konje fanmi peye vini yon reyalite pou 
fanmi yo nan Buffalo." 
 
“Angajman Gouvènè Cuomo pou bay tout Nouyòkè kap travay yo aksè a konje fanmi 
peye se yon aksyon ki merite aplodisman ke Partnership for the Public Good fyè p l 
sipòte,” te deklare Lou Jean of the Buffalo Partnership for the Public Good. “Pase 
tan avèk yon paran pwòch presye e yo pa ta dwe refize okenn moun dwa debaz sa. 
Sou lidèchip Gouvènè Cuomo, Eta New York ap pran yon etap enpòtan nan bi pou 
garanti yon avni ki pi briyan pou tout kominote yo epi fikse egzanp pou rès peyi a swiv. 
 
Pou w jwenn plis enfòmasyon sou pwopozisyon Gouvènè a ak kanpay Strong Families, 
Strong New York, tanpri vizite www.ny.gov/paidfamilyleave.  

